
Ploaze oang bodaz
hüatn

G
li Altipiani Cimbri stanno
avviando un progetto di monito-
raggio su tutte le vie di accesso ai

comuni di Folgaria, Lavarone e Luserna
attraverso un innovativo sistema di vi-
deosorveglianza. La legge 38 del 2009
dispone che per la tutela della sicurezza
urbana i Comuni possono utilizzare que-
ste tecnologie in luoghi pubblici o aperti
al pubblico. Il nuovo sistema di video-
sorveglianza comunale è infatti un
fondamentale ausilio tecnologico per il
controllo del territorio e per la prevenzio-
ne degli illeciti ambientali. Le telecamere
possono essere infatti collocate lungo le
vie di accesso, le strade forestali ed i siti
oggetto di sversamento dei rifiuti; posso-
no inoltre essere di supporto al piano
antincendio. Il sistema è esteso anche ai
territori limitrofi, in particolare verso
Asiago ed i Sette Comuni.

Gåntz schaülane sachandarn azpe da
soin vürkhennt ummar pa bèlt in di
lestn månat soin vort bait, ma laüt
boda stoln odar boda schedegen be-
ratz nètt da earst bòtta boda
khemmen z’sega ünsarne lentar. Asó
di drai kamoündar vodar Zimbar
Haochebene håm auzgimacht zo
khoava un auzolega ploaze telekà-

mere boda haltn gischauget bazta
vürkhinnt ummar pa lentar. Di tele-
kàmere soin guat abezolesa alle di
targhe von aute boda pasàrn in lånt.
Ma ’z iz nètt allz: azta an auto iz sa
gest khennt augimercht tortìmitt in
sèllnen boda mochan khemmen gi-
haltet a mint, dar kompùter boda re-
gistràrt machtz bizzan giràde in
pintarn. Pittar zait, ma ’z barta nètt
gian vort vil, di telekàmere bartn
khemmen gelekk atz Lusérn o. Auz
pa Stradù defàtti, nåmp in haus vo-
dar Natàldja, izta sa khent ausgelekk
an kartèll boda khütt ke ma sait nå
zo redjistràra berda pasàrt. ’Z Soinz
sa ettlane djar boda iz khennt ågi-
züntet di telekàmera in Platz boda
schauget zuar in Stradù – est geatze
nètt, ma sperarbar azzase leng apòst
palle - un sa ploaz vert di pintarn
håm ågivorst zo maga schaug aft daz
sèll boda iz gest khennt abeginump.
Da lestéssege arbat, pinn gilàichegen
impiånto, izta ka Slege o. Di oang bo-
da schaun drau aft di Sim Ka-
moündar soin schiar draitzekh
gilekk afti beng boda trang affon
pèrge.

AvT

Balda dar zedrù bart bidar singen

An åndarz djar iz pasàrt, un
haür o, pan summar, hatta
gevuntet statt da Zimbar Ko-

lònia augelekk von Kulturinstitut Lu-
sérn.
A differéntza von pasàratn djar, haür
hånne genump toal i o, disa bòtta
azpe educatór.
Sidar vo benn i pin gest khlumma
alle di djar pinne gånt in da Zimbar
Kolònia atz Lusérn. ’Z hattmar hèrta
gevàllt gian, ånka azta daz earst djar,
benn bar håm gemacht di scenetta
in lest tage vo Kolònia, izta vürkhent
a sachan bodamar nèt hatt gevàllt. I
hån gehatt viar djar un durånte in
spetàkolo, boda hatt geredet von
arbatn vonar bòtta, dar domånda
"baz tüasto?" hebate gemocht re-
spùndarn "i tengl di sengest", ma i,
visto ke i pin gest khlumma un
timme, hån vorgèzzt daz sell bode
hebat gemocht khön, un hån khött
in tutta sincerità: "non me lo ri-
cordo".

Von sèll tage (’z djar 2006) iztarar pa-
sàrt vo zait, i hån ågeheft zo giana ka
schual, i hån ågeheft zo macha judo,
i hån ågeheft zo faiva a musìkinstru-
mént, un vil åndre sachandarn. Ma
moi passióng vor Lusérn un vor da
Zimbar Kolònia iz hèrta gestånt da
sèll. Benn da iz gerift di schual in
prachant finalmente hånne gemak
gian vo Poatzan, bode stea daz gåntz
djar, atz Lusérn pitt moin non zo pa-
sàra in summar in di vrisch.
Vo allz daz sèll boda iz khent gema-
cht in Kolònia benn i pin gest a
khinn, hattmar gevallt quase allz, ma
daz sèll bodamar hatt gevallt mearar
tüan iz sichar gest gian ummar pa
beldar, di libadarn von stördjela, bo-
da no haüt soin ummar pa lånt, bo-
bar håm geschribet un gevèrbet biar
khindar un dar auzbildungskurs von
pompìarn nidar in spòrtplatz. Daz
90% von tschelln bode hån est atz
Lusérn iz gratzie dar Zimbar Kolònia.
Sidar benn bar soin gest khlumma
habar hèrta gespilt pitnåndar. Sichar
bar håm gestritet o, ma ünsar
freundschaft iz gestånt, un iz no
hèrta, stach azpe in earst tage.
Benn i hån gehatt viar djar un pin
gånt da earst bòtta in Kolònia, se-
gante di animatör vo alóra, hebate-
mar nia impìtet ke an tage i o berat
gest at da sèll sait vodar madàdja.

An gruaz,
Samuel Pedrazza

G edenkhtaraz vodar Rebecca?
Bar håmsan gehatt geredet ’z
djar pasàrt kontàrante ke si

hatt gehatt detzìdart zo giana vort in
Islanda, ke si berat gånt ka schual
sèmm un hebat getånt alle di sa-

chandar bose hatt hèrta getånt, solo
vil vort bait vo huam un pitt åndarn
laüt.
Zo bizzasan mearar habar gevorst
pròprio irn bia ’z iz nå zo giana fin
est un ditza iz daz sèll bozaz hat au-

kontàrt.
“Gian vort asó bait vo Lusérn un
stian vort asó vil iz eppaz bodemar
nia hettat impìtet zo tüana in moi
lem.
I gedenkhme ke vor a par djar, vor mi
iz sa gest vil gian auz von Bele-
schlånt un est pinne da, sa vo sèks
månat, draitausankh kilòmetre
baitvort vo huam un mage soin lai
luste vor allz ditza.
Da vinneme pròprio gerècht: i hån
moine tschelln, moi naüga famìldja
pitt a schümmaz hüntle, i gea ka
schual un tüa vil åndre sachandar.
Ormài iz sa vil azze vortpinn un mo-
ch khön ke i insorìr a migele vo moin
laüt un moin tschelln, ånka azze
boaz ke se soinda hèrta vor mi un
balde hån mångl odar bill lai ren a
pizzle azpe biar, magese hèrta årüa-
van.
I pin partìrt in snittmånat, vo Roma,
pitt åndre djunge laüt boda håm de-
tzìdart se o zo macha disan viazo.
Vorde pin partìrt un zo lazza di fa-

mìldja, alle håm gegaült un miar o
izmar arkhent a para zeachar.
Balde pin gerift, pinne quasi
darstånt: i hån lai gemocht åleng in
rokh, umbrómm ’z hatt sa gemacht
khalt azpe ka üs ka herbest.
Vor mi iz gest allz naüge, ma i hån lai
gekhent åndre laüt boda, azpe i, soin
khent von Beleschlånt un vo vil
åndre saitn vodar bèlt fin da, in
Islanda.
Da soin vil di sèlln boda bölln
khemmen da z’sega naüge plètz, zo
khenna naüge laüt un zo lirna zo re-
da, an earstn inglese un dòpo a para
bort vodar zung von platz.
Azzamar vorsatn est khearate nèt bi-
drùmm, umbrómm i pin sichar ke i
bill stian da fin azze mage un ke
balde bart vort gian, barte boll soin
kontént zo kheara bidrùmm in moi
lånt pitt moin laüt, ma ke ’z bartmar
ånttüan zo mocha grüazan disan
platz un dise laüt, boda però bartn
stian vor hèrta in moi hèrtz.”

Anna N. N.

Di kamoündar böl ln machan höarn di
laüt mearar s ichar

A djar vort vo Lusérn

Alle di vichar von balt håm ge-
vuntet afti tür von bintar
eppaz bosen håm nètt impì-

tet. Ja, umbrómm seåndre o, peng in
lestn bèttadar a sötta sachan hattze
gemacht leng untaråndar in a groaza
unrue. In earst von hornung iz no
kartza palle zo reda von gesìnga von
zedrù, ma di saltér voda zimbar
earde håm vürgelekk ditza o.
Ummandar von pestn beldar afti
hoachebene vor ’z gesìnga von zedrù
iz nidar ka dar hülbe von Karìtschan
in di Frattn. Est vor da khint dar
långez iztada nicht vürzoziaga, dar

balt mocht soi boróatet azta alle di
vichar mang bidar èstn, zoa azta
mang auzgian di kuan. Asó di ma-
nèkkar, (pittnar groaza schutz von
humbl, umbrómm ’z iz nètt dèstar
arbatn in balt pan bintar), ma geholf
o vodar schümman zait vo disan
bintar åna snea håm sa augemacht
un auzgezoget ’z gehültz von balt un
gekhastetz auz nå in beng boróatet
zo vazza un zo vorkhóava. Est seånka
azta rift dar snea pan hornung odar
pan lentzmånat, dar balt izzese auz-
gekhnüpflt un vor abrèl “dar khoasar
von balt” mage bidar gebìnnen soi

earde attaz pasàrate schaüla bèttar.
Soi platz izzese bidar offegetånt. In
earst stroach, no tunkhl sinkar sèmm
bodarse iz gelekk vor di nacht. Dòpo
flattartar affnan lèrch un toltzante
un singante durch un her von rais,
zoagetarse auz annórt machante di
rodl pinn sbåntz. Balda di henn untar
khint gelockht un genempart,
khintze gedekht. Gerift disan herge-
richtate tåntz vo disarn auzlegom iz
sa takh, un est alle di vögl von balt
hevan å zo singa. Un ka långez balda
di motosege von manèkkarn inn-
tretn in balt un hevan bidar å zo sa-

ga, di henn von zedrù iz sa vort bait
vo sèmm zo èsta.. . . . furse auz nå inan
staige. Schauget bol au, azzar sekk
eppaz bodase untartuscht untar inan
rais vonan skavètzarate tschump,
tüat laise laise; 'z mage soin di varbe
von vedarn vodar henn von zedrù
gelekk aftz èst. . . . . latze stille, geat
hintarbart laise, laise, nempartaz
nètt, nemptze nètt abe pinn tschellu-
lare, azze lazz nètt 'z èst, umbrómm
haüt izzeda un furse mòrng neméar.

A.G.

Auhaltn un vürtrang Lusérn, bar
süachan doin schutz

Dar Kamòu vo Lusérn, azpe vil lentar
von pèrng, iz drå zo leba sbere zaitn
boda allz bèkhslt bahémme, üba-
rhaup ombrómm di laüt soin hèrta
mindar un eltar.
Ma mage boll vennen arbat un bia
vürzogiana, ma in da gelàichege zait,
venntma ettlane sachandar boda
nètt gian un vil haüsar soin auge-
spèrrt.
Vil vo üsåndarn håm zornìrt zo giana
vort vo Lusérn, zo giana nå dar fa-
mìldja odar vor arbat, ma i pin sichar
ke vil håm dagelazzt ’z hèrtz.
Draupensàrn un leng zuar pitt aür
bia zo tüana zo halta auz dise bèks-
lom, iz eppaz boma mucht tüan ba-
chémme, lüsnen bazzaraz hatt zo
khöda un bia dar sekz eråndre, iz bi-
chte zo maga vorstìan pittnåndar bia
zo giana vürsnen.
A punkt åzoheva iz sichar ünsarn
identitét, ma ’z iz nèt sichar az sai
ünsar uantzegar zil.
Vor ditza, vennbaraz pittåndar pitt
Trentino Sviluppo un Agenda 21
consulting, at zboa offentlesche trèff.
Dar earst bart soin an såntza atz 2
von hornung, zo lega panåndar
ünsarne idee bodaz mang vüarn zo
zornìra baz ma bill tüan in di djar bo-
da khemmen. Dòpo barparaz bidar
vennen an såntzta atz 16 von
hornung zo zornìra a drai konkrètege
sachandar vürzovüara vor ünsar lånt.
Di trèff bartn soin in di Bibliotèk vo
Lusérn, di viare in tages.
I paitaz, sichar ke di zait bobarda
bartn leng, iz a zait bodaz bart
khemmen guat in di djar boda bartn
khemmen.

Sviluppo di Luserna, cerchiamo
il tuo contributo

Il Comune di Luserna, come molti territo-
ri di montagna, sta vivendo dei cambia-
menti importanti determinati princi-
palmente dal calo demografico e
dall’invecchiamento della popolazione.
Le opportunità di sviluppo e di lavoro in
parte ci sono, ma il nostro territorio pre-
senta anche molte incertezze e molti
appartamenti e case chiuse.
Molti di noi hanno scelto di spostarsi da
Luserna per motivi affettivi o di lavoro
ma, ne sono certo, hanno lasciato qui una
parte dei loro affetti.
Pensare e progettare assieme a voi le cose
da fare per gestire questo cambiamento
che riguarda Luserna, ascoltando le vo-
stre esperienze ed i vostri punti di vista,
diventa urgente per valutare insieme in
che direzione andare. La nostra identità è
sicuramente un punto di partenza ma
non è garantito che possa essere anche il
nostro unico punto di arrivo.
Per questo insieme a Trentino Sviluppo
ed Agenda 21 consulting vi invito a
partecipare a due appuntamenti pubblici.
Il primo sarà ssaabbaattoo 22 ffeebbbbrraaiioo e ci servi-
rà per mettere insieme le idee comuni che
ci possono guidare per le scelte future.
Successivamente ci troveremo ssaabbaattoo 11 66
ffeebbbbrraaiioo per scegliere alcune cose concre-
te da fare per lo sviluppo del nostro terri-
torio.
Gli incontri si svolgeranno in biblioteca di
Luserna alle ore 16,00.
Vi aspetto, convinto che il tempo che ci
dedicheremo ora, sarà un buon investi-
mento per il nostro domani.

Dar Pürgarmaistar/Il Sindaco
Dott. Luca Nicolussi Paolaz


